
Саламатты өмір салты өнегесі 

     Астана қаласы Ішкі саясат басқармасы мен «Азаматтық қоғам орталығы» қоғамдық бірлестігі «Астана – темекі түтінінен арылған қала» бағдарламасын қорытындылап, «Абай» қонақ үйінің конференция залында жеңімпаздарды марапаттады. 

     Қоғамдық бірлестік президенті Ж. Абілдинов бағдарлама аясында жоғары оқу орындарында темекі шегудің алдын алу орталықтары ашылып, «Біз – саламатты өмір салтын таңдаймыз!» акциясы, «Жастар – таза ауа үшін» флеш-мобы, дөңгелек үстелдер, темекінің зияны туралы пікірсайыстар, спорт ойындары өткізілгенін баяндады. 
     Бағдарламаға елордалық 14 жоғары  оқу орны қатысып, мәреге санаулысы ғана жетті. Назарбаев Университеті материалдық-техникалық базасының толық қалыптаспағанына қарамастан, бағдарламаны іске асыруға салмақты үлес қосты. Бағдарламаға қатысқан Қаржы академиясының командасы үлкен жігермен жұмыс істеді. Сонымен бірге бағдарламаның іске асуына жеке тұлғалар да сүбелі үлес қосты.

     Шараның нәтижесінде бас жүлдені және бірінші орынды С.Сейфуллин атындағы Қазақ агротехникалық университетінің командалары жеңіп алды. Үздік командаларға, ойыншыларға, жоғары оқу орындарына арнаулы дипломдар мен сыйлықтар берілді.
